
Tema: Vështirësitë në lexim te nxënësit e ciklit fillor

Komisioni:
1. Prof.dr.Naser Zabeli- kryetar
2. Prof. dr. Atdhe Hykolli- anëtar
3. Prof.dr. Naser Pajaziti – mentor

ABSTRAKTI

Leximi përbën themelin për arritjen e sukesit në të gjitha fushat e mësimit.  Sistemi arsimor i Kosovës, si një vend me të ardhura të ulëta, përballet me sfidën e krijimit të lexuesve të suksesshëm. Leximi është një tregues kyç i cilësisë së edukimit dhe mungesa e zotërimit të kësaj aftësie ndikon negativisht në përvetësimin e njohurive në fusha të tjera. Nëse nxënësit nuk arrijnë të zhvillojnë aftësi të forta leximi në klasat e hershme, gjasat janë shumë të mëdha që të kenë vështirësi më të theksuara në vitet e mëvonshme, për shkak të shtimit të përmbajtjeve mësimore. Kjo situatë ndikon në interesimin e nxënësve për t'u përfshirë në lëndë të ndryshme.                                                                                                 
Ky hulumtim ka për qëllim të shqyrtojë vështirësitë e nxënësve në lexim dhe faktorët që ndikojnë në rezultate të dobëta të leximit, si dhe të vlerësojë nivelin e leximit të nxënësve, ashtu siç është vlerësuar nga mësuesit e tyre. Po ashtu, hulumtimi synon të analizojë përdorimin e strategjive të mësimdhënësve për përmirësimin e aftësive të leximit te nxënësit që përballen me këto sfida. Studimi bazohet në një metodologji sasiore, e cila u përdor për të analizuar dhe prezantuar të dhënat në raport me pyetjet e hulumtimit, duke identifikuar vështirësitë në lexim dhe efektivitetin e strategjive të mësimdhënies. Studimi u bazua në një mostër prej 120 mësuesish të shkollave fillore të Kosovës. Për mbledhjen e të dhënave, përdorëm pyetësorin PIRLS (Progress in International Reading Literacy Study), i cili u përkthye dhe u përshtat në kontekstin e Kosovës. Të dhënat u analizuan me programin SPSS.
Rezultatet tregojnë nivelin e zotërimit të aftësisë së leximit te nxënësit e ciklit fillor, identifikojnë vështirësitë kryesore në këtë process dhe faktorët që ndikojnë në këto vështirësi dhe në përgjithësi gama e materialeve dhe strategjive efektive të mësimdhënies për tejkalimin e kësaj vështirësie.

Fjalët kyçe: mësues, nxënës, strategji efektive, vështirësi në lexim

Tema: Përvojat dhe sfidat e mësimdhënësve gjatë mësimit të shkrim-leximit

Komisoni:
Prof.Asoc. Majlinda Gjelaj- mentore

ABSTRAKTI

Arsimi fillor është arsimi bazë që synon përgatitjen e fëmijëve për të arritur kompetencat e nevojshme për t’u avancuar më tej për të dhënë kontribut të vlefshëm për shoqërinë e cila vazhdimisht po pëson ndryshime. Të mësuarit e fëmijëve me vështirësi në lexim dhe shkrim duket të jetë një sfidë në vendet në zhvillim, i cili mund të jetë ndikuar edhe nga përdorimi i teknologjisë në jetën e përditshme. Fëmijët duhet të mësojnë, jo vetëm aftësitë teknike të leximit dhe të shkruarit, por edhe si t&#39;i përdorin këto mjete për të përmirësuar të menduarit dhe arsyetimin e tyre (Neuman 1998).
Më tej, sugjerohet që përdorimi i metodave të përshtatura të mësimdhënies për nevojat e fëmijës u mundëson fëmijëve me vështirësi në lexim dhe shkrim të përjetojnë arritje akademike në lexim dhe shkrim (Snoëling, 2006). Aristoteli thoshte se: “Unë kurrë nuk i mësoj nxënësit e mi, unë vetëm përpiqem të siguroj kushtet në të cilat ata mund të mësojnë.” Në këtë rast, kjo nënkupton që mësuesit duhet të përshtatin metodat e tyre të mësimdhënies në mënyrë që fëmijët me vështirësi në lexim-shkrim të mësojnë me sukses të lexojnë dhe të shkruajnë. Prandaj, ky studim kishte për qëllim të hulumtojë sfidat, vështirësitë dhe praktikat e mësimdhënësve gjatë procesit të mësimit të fëmijëve me vështirësi në lexim dhe shkrim në klasat inkluzive në ciklin fillor në Kosovë. Punimi u përqëndrua më së shumti në metodat dhe teknikat që ata përdorin për t’ua mësuar shkrim-leximin fëmijëve, mënyrën se si i identifikojnë dhe si i mbështesin nxënësit me vështirësi në shkrim-lexim.
Në studim u përdor qasja kërkimore sasiore dhe cilësore. Hulumtimi është kryer online, në grupin e mësimdhënësve të Kosovës “Mësimdhënia në Kosovë”, ku morën pjesë 100 mësimdhënës të cilët kanë në klasat e tyre fëmijë me vështirësi në shkrim-lexim. Instrumente të hulumtimit ishin një pyetësor për mësimdhënës, i cili u përpilua në Google Forms, prej nga edhe u sigurua analiza e të dhënave në përqindje, si dhe intervista e zhvilluar me 7 mësimdhënës me përvojë pune. Të dhënat e nxjerra nga ky hulumtim na mundësuan që të njihemi për së afërmi me sfidat dhe praktikat e mësimdhënësve gjatë këtij procesi dhe të kuptojmë ndryshimet që duhet të bëhen më tutje për të ndihmuar këtë proces të rëndësishëm jetësor.

Fjalët kyçe: mësimdhënësit, praktikat, vështirësitë, shkrim-lexim, sfidat, klasat inkluzive.






ARDITË KASTRATI
Tema: Roli i shkollave profesionale në orientimin e mëtejmë të nxënsëve për ndërmarrësi

Komisioni:
Kryetare: Prof. ass. Dr. Blerta Perolli-Shehu
Anëtare: Prof.asoc. Dr. kastriot Buza
Mentor: Prof. ass. Dr.  Sylejman  Berisha

ABSTRAKTI
Me anë të këtij hulumtimi kemi synuar që të  hulumtojmë rolin e shkollave profesionale në orientimin e mëtejmë të nxënësve për ndërmarrësi në komunat e marra për studim. Për të arritur këtë qëllim duhet parë aktualisht rolin e mësimdhënësve dhe metodat me të cilat realizohet mësimdhënia në shkollat profesionale të komunave të marra për studim  në këndëvështrimin e nxënsëve si dhe mësimdhënsëve, duke parë kështu rëndësinë që ju kushtohet nga mësimdhënësit për temën  në fjalë. Mësmimdhënësit duhet të përdorin strategji të ndryshme dhe praktike me anë të cilave do të ndikojnë tek nxënësit për orientimin e tyre për ndërrmarrësi. 
Hulumtimi është realizuar  me gjithësej 200 respodentë të cilët përbëjnë mostrën totale të hulumtimit, përkatësisht 150 nga ta kanë qenë  j nxënës ndërsa pjesa tjetër prej 50 respodentëve kanë qenë mësimdhënës. Në hulumtim kanë marrë pjesë  pjesë kryesisht nxënësit e klasëve të XII-ta. 
Hulumtimi është zhvilluar  në tri komuna: Gjilan, Ferizaj dhe Prishtinë. Metodologjia e punimit ka qenë e  kombinuar në mes të metodologjisë cilësore dhe sasiore. Instrumentet për mbledhjen e të dhënave është përdorur  pyetësori i cili është realizuar  me nxënës dhe intervistat të janë realizuar me mësimdhënës. 
Përpunimi i të dhënave statistikore është realizuar  me anë të programit SPSS.  Rezultatet e paraqitura të hulumtimit kanë nxjerrur  konkluzionet për rolin dhe ndikimin e shkollave profesionale në orientimin e mëtejmë të nxënsëve për ndërrmarrësi.

Fjalët kyçe: shkolla profesionale, mësimdhënës, ndikim, orienetim, nxënës.

















ERËZA MULAJ 

Titulli: Eksplorimi i konceptit mësimdhënës hulumtues në kontekst të zhvillimit profesional të mësimdhënësve në Kosovë 

Komisioni: 
Prof.Asoc.Dr. Arlinda Beka – kryetar 
Prof.Ass.Dr. Fjolla Kaçaniku – mentor 
Prof.Ass.Dr. Donika Koliqi – anëtar 

ABSTRAKT 
Praktikat e mësimdhënies dhe profesionalizimi i mësimdhënësve në përgjithësi janë faktor mjaft i rëndësishëm për një mësimdhënie bashkëkohore dhe cilësore, andaj është më se e diskutueshme nevoja për mësimdhënës hulumtues që përmbushin kërkesat e arsimit. Balancimi i ndërveprimit ndërmjet mësimdhënies dhe hulumtimit në sferën akademike paraqet një sfidë të shumanshme, sidomos kur flasim në kontekstin kosovar si një shtet në tranzicion. Ndërlidhja e hulumtimit dhe formave të hulumtimit me zhvillim profesional do të ndihmojë mësimdhënësit të zgjidhin problematikat ekzistuese në shkollë, andaj qëllimi i këtij hulumtimi ishte eksplorimi i konceptit mësimdhënës- hulumtues në kontekst të zhvillimit profesional në Kosovë. Fillimisht si kuptohej termi mësimdhënës hulumtues dhe interepretimi i lidhjes në mes të qenit mësimdhënës hulumtues si formë e zhvillimit profesional të mësimdhënësve. Ky hulumtim është zhvilluar sipas qasjes kualitative dhe modelit përshkrues, të dhënat janë mbledhur përmes intervistave gjysmë të strukturuara që janë mjaft konfidenciale (gjithsej 15 mësimdhënës pjesëmarrës, një mostër e qëllimshme) dhe të dhënat janë interepretuar përmes analizës tematike e cila kishte kaluar në gjashtë faza. Rezultatet nga ky hulumtim tregojnë që mësimdhënësit kosovar e kuptojnë mjaftueshëm dhe janë shumë pozitivist ndaj konceptit mësimdhënës hulumtues duke e ndërlidhur direkt me rëndësinë e zhvillimit profesional të tyre. Ata përgjithësisht besojnë që janë shumë aktiv, të vëmendshëm dhe jashtëzakonisht kërkues në punën e tyre duke synuar gjithmonë më të mirën për punën me nxënësit si në aspektin social, emocional edhe për përformancën pedagogjike. Komponentën e mësimdhënësit hulumtues dhe hulumtimin e kontekstualizojnë si pjesë të domosdoshme të karrierës dhe efektivitetetit në përformancë, mirëpo ende shfaqin rezistencë ndaj përfshirjes në hulumtim. 

Fjalët kyçe: mësimdhënës hulumtues, zhvillim profesional, hulumtim zhvillimor, ndryshim.















DONIKA OSMANI-MEHMETI

Tema: Përdorimi i mediave dixhitale nga mësimdhënësit dhe nxënësit e shkollave profesionale në Kosovë”

Komisioni: 
Dr. Majlinda Gjelaj- mentore
Dr. Arlinda Beka- kryetare
Dr. Krenare Nuci- Anetare 


ABSTRAKT

Rëndësia e dixhitalizimit të arsimit në Kosovë çdo herë e më shumë është nevojë dhe domosdoshmëri, duke pasur parasysh zhvillimin e hovshëm të teknologjisë dhe përparimin e vendeve evropiane në këtë drejtim. Tashmë çdo i ri ka qasje në internet dhe kjo e vështirëson më shumë kur tregu i punës nuk përputhet me shkollimin.
Ky studim hulumton përdorimin e mediave dixhitale nga mësimdhënësit dhe nxënësit e shkollave profesionale në Kosovë. Hyrja në temë shënon rëndësinë e teknologjisë në arsimin e sotëm dhe nevojën për të kuptuar se si kjo teknologji përdoret në praktikën e mësimdhënies dhe mësimnxënies në shkolla profesionale. 
Trendet globale dhe gjetjet e studimeve të mëparshme tregojnë efektet dhe përfitimet e përdorimit të mediave dixhitale në arsimin profesional. 
Hulumtimi thekson nevojën imediate për trajnim të mësimdhënësve dhe të nxënësve për përdorim të mediave dixhitale, investime në infrastrukturë pasi që nxënësit janë më motivuar për mësim kur përdorin media dixhitale në procesin mësimor.
Metodologjia e këtij studimi përfshin një kombinim të metodave kualitative dhe kuantitative, përfshirë anketim me mësimdhënësit dhe nxënësit. Rezultatet e studimit tregojnë se përdorimi i mediave dixhitale është i përfshirë në masë të vogël, megjithatë ka nevojë për përmirësime në infrastrukturë dhe trajnime që ndikojnë në përmirësimin e mësimdhënies dhe përgatitjes së nxënësve për tregun e punës në Kosovë.



Fjalët kyçe: Media dixhitale, Kosova, Shkolla Profesionale.

